Монгол Улсын Их Хурлын 2017 оны намрын ээлжит чуулганы 

Эдийн засгийн байнгын хорооны 10 дугаар сарын 11-ний өдөр 

/Лхагва гараг/-ийн хуралдааны гар тэмдэглэл

Эдийн засгийн байнгын хорооны дарга Д.Тэрбишдагва ирц, хэлэлцэх асуудлын дарааллыг танилцуулж, хуралдааныг даргалав. 


Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 09 цаг 50 минутад Төрийн ордны “Их эзэн Чингис хаан” танхимд эхлэв. 

Чөлөөтэй: С.Чинзориг.

Нэг. Монгол Улсын 2017 оны төсвийн тухай хуульд өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төсөл /Засгийн газар 2017.09.29-ний өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг нар байлцав. 


Улсын Их Хурал дахь Ардчилсан намын бүлгийн дарга, Улсын Их Хурлын гишүүн Д.Эрдэнэбат Монгол Улсын 2017 оны төсвийн тухай хуульд өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслийн хоёр дахь хэлэлцүүлгийг Эдийн засгийн байнгын хорооны хуралдаанаар хэлэлцэхийг хойшлуулах горимын санал гаргав. 

Д.Тэрбишдагва: - Улсын Их Хурлын гишүүн Д.Эрдэнбатын гаргасан горимын саналыг дэмжье гэсэн санал хураалт явуулъя. 

Зөвшөөрсөн:

12

Татгалзсан:

5

Бүгд:


17

70.6 хувийн саналаар горимын санал дэмжигдлээ. 


Горимын санал дэмжигдсэн тул уг асуудлыг хойшлуулахаар тогтов. 

Хуралдаан 2 минут үргэлжилж, 19 гишүүнээс 11 гишүүн ирж, 94.7 хувийн ирцтэйгээр 09 цаг 52 минутад өндөрлөв. 

Ц.АЛТАН-ОД
МОНГОЛ УЛСЫН ИХ ХУРЛЫН 

2017 ОНЫ НАМРЫН ЭЭЛЖИТ ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 10 ДУГААР САРЫН 11-НИЙ ӨДӨР /ЛХАГВА ГАРАГ/-ИЙН 
ХУРАЛДААНЫ ДЭЛГЭРЭНГҮЙ

ТЭМДЭГЛЭЛ

Хуралдаан 09 цаг 50 минутад эхлэв.

Д.Тэрбишдагва: - Гишүүдийн ирц 52.6 хувь боллоо. Эдийн засгийн байнгын хорооны хурлыг нээснийг мэдэгдье. 

Өнөөдрийн хуралдаанаар дараахь асуудлыг хэлэлцэнэ. Монгол Улсын 2017 оны төсвийн тухай хуульд өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүд. Хоёр дахь хэлэлцүүлэг. Санал, дүгнэлтийг Төсвийн байнгын хороонд хүргүүлнэ. 

Хэлэлцэх асуудалтай холбогдуулаад асуух асуулттай гишүүд байна уу? За Д.Эрдэнэбат гишүүн. 


Д.Эрдэнэбат: - Энэний түрүүчийн Байнгын хорооны хуралдаан дээр энэ төсвийн тодотголтой холбоотой асуудлаар гишүүд горимын санал гаргасан л даа. Горимын санал дээрээ юу гэсэн гэхээр төсвийн тодотголыг шинэ Засгийн газрыг байгуулагдтал хойшлуулаад шинэ Засгийн газрын төсвийн тодотголоо эргэж харж үзэх нь зүйтэй гэдгээр горимын санал хураалт хийгээд энэ нь дэмжигдсэн юм. 

Тэгээд өнөөдөр бас дахиад ингээд ороод ирлээ. Яг өнөөдрийн байдлаар Засгийн газар   байгуулагдаагүй юм чинь энэ горимын саналыг нь хэвээр нь үлдээгээд энэ асуудлыг хойшлуулсан хэвээр нь үлдээвэл ямар вэ гэсэн санал байна. 


Д.Тэрбишдагва: - Д.Эрдэнэбат гишүүн өмнө нь авсан горимынхоо саналын дагуу хойшлуулъя гэсэн саналтай байна. Д.Эрдэнэбат гишүүний горимын саналыг дэмжье гэснээр санал хураалт явуулъя. 


70 хувийн саналаар горимын санал дэмжигдлээ. 


Хурал хойшлогдлоо. 
Хуралдаан 2 минут үргэлжилж, 09 цаг 52 минутад өндөрлөв.

